
УДМУРТ ЭЛЬКУНЫСЬ ДЫШЕТОНЪЯ НО НАУКАЯ МИНИСТЕРСТВО

2014-тй ар
7-тй класс

Удмурт литературая ёрос олимпиадалы юанъёс

1. Сётэм радъёсысь быръе мултэссэ, быръемдэс валэктэ.

а) Эпос -  драма -  верос -  лирика.
б) «Сюрес дурын» -  «Кык сяськаос» -  «Вордйськем музъеме» -  «Нюлэскы 

ветлыкум».
в) Горд сюры вылын кык дыдыкъёс пуко. -  Тылыз овол -  киез сутэ. -  Ву 

вылын мамык уя. -  Бызись вуэ кык пол уд пыр.

2. Сётэм чуръёсъя кылбуръёсты тодэ, соослэсь нимзэс но авторзэс гожтэ.

а) Тэль дурын вуныл улэм,
Вуын со чем пыласькем.
Огпол, шурын шудыкуз,
Чорыган мурдое сюрем. <...>.

б) <...> Милемыз ярато,
Милемлы синмасько.
Чебересь сяськаос 
Милемын эшъясько. <...>

в) <.. .> Сод убир тон, каргам убир,
Саптад Россей музъеммес,
Коня городъёсмес сутйд,
Быдтйд узыр гуртъёсмес!. < . >

3. Яратоно литературной геройдылы гожтэт гожтэ. Тырше:
-  геройдылэн улонэз но ужъёсыз пумысен малпанъёстэс но мылкыддэс 

усьтыны;
-  солэн вамышъёсызлы дунъет сётыны;
-  гожтэт жанрлэсь куронъёссэ быдэстыны.



УДМУРТ ЭЛЬКУНЫСЬ ДЫШЕТОНЪЯ НО НАУКАЯ МИНИСТЕРСТВО

2014-тй ар
8-тй класс

Удмурт литературая ёрос олимпиадалы юанъёс

1. Сётэм радъёсысь быръе мултэссэ, быръемдэс валэктэ.

а) Ода -  басня -  элегия -  сонет.
б) «Тодьы Пыдвыл» -  «Кузьыт шеп» -  «Бектыш нюлэс буйга» -  

«Шундыпиос».
в) Зазег пыд вылаз сылэ ке, кезьыт луоз. -  Укыр эн шулдыръяськы -  

бордод. -  Чибинь пичи ке но, ошез сие. -  Августэ шунды шунтэ, нош ву сйя.

2. Сётэм люкетъёсъя чеберлыко гожтосъёсты тодэ, соослэсь нимзэс но 
авторзэс гожтэ.

а) <...> Бадзым куака дол гинэ пуке вай вылын. Номыр кадь но овол 
солы. Мойымыса пурысьтаны ик кутскем ини. Тани со коня ке шутэтскиз но 
кытчы ке лобиз, оло, нош ик бакчаосы. <...>

б ) <...> Ваемез бере кыкетй нуналаз ик кузёзэ со паймытэмлэсь но 
паймытйз. Чукна султыса, Мати вордоссэ оз шедьты.Зус улэ но пыраз, сэндрае 
но вуылйз, корказьысь но утчаз -  соиз нокытын ой вал. <...>

в) <...> Турнан азьын вал со уж, инкуазь сю турлы гурен шудыку. Нуназе 
пал отчамын чаш поттэм беразы Бектыш гурт калыкъёс луд кенеръёсты 
эскерыны вырзизы. <...>

3. Яратоно литературной геройдылы гожтэт гожтэ. Тырше:
-  геройдылэн улонэз но ужъёсыз пумысен малпанъёстэс но мылкыддэс 

усьтыны;
-  солэн вамышъёсызлы дунъет сётыны;
-  гожтэт жанрлэсь куронъёссэ быдэстыны.


